
పరమార్థచర్చా

అర్కేన్దుదీపాద్యవభాసభిన్నం  నాభాత్యతివ్యాప్తతయా తతశ్చ ।
ప్రకాశరూపం  తదియత్ ప్రకాశ్యప్రకాశతాఖ్యా   వ్యవహార ఏవ ॥ ౧॥
జ్ఞానద్విభిన్నో  న హి కశ్చిదర్థః  తత్తత్కృతః  సంవిది నాస్తి భేదః ।
స్వయంప్రకాశాచ్ఛతమైకధామ్ని   ప్రాతిస్వికీ  నాపి విభేదితా స్యాత్ ॥౨॥
ఇత్థం  స్వసంవిద్ఘన  ఏక ఏవ శివః స విశ్వస్య పరః ప్రకాశః ।
తత్రాపి  భాత్యేవ విచిత్రశక్తౌ  గ్రాహ్మగృహీతృప్రవిభాగభేదః   ॥ ౩॥
భేదః స చాయం న తతో విభిన్నః స్వచ్ఛన్దసుస్వచ్ఛతమైకధామ్నః  ।
ప్రాసాదహస్త్యశ్వపయోదసిన్ధుగిర్యాది   యద్వన్మణిదర్పణాదేః ॥ ౪॥
ఆదర్శకుక్షో ప్రతిబిమ్బకారి  సబిమ్బకం స్యాద్యది మానసిద్ధమ్  ।
స్వచ్ఛన్దసంవిన్ముకురాన్తరాలే  భావేషు హేత్వన్తరమస్తి నాన్యత్ ॥ ౫॥
సంవిద్ఘనస్తేన   పరస్త్వమేవ త్వయ్యేవ విశ్వాని చకాసతి ద్రాక్  ।
స్ఫురన్తి చ త్వన్మహసః ప్రభావాత్  త్వమేవ చైషాం  పరమేశకర్తా ॥౬॥
ఇత్థం  స్వసంవేదనమాదిసిద్ధమసాధ్యమాత్మానమనీశమీశమ్  ।
స్వశక్తిసమ్పూర్ణవదేశకాలం   నిత్యం విభుం భైరవనాథమీడే  ॥ ౭॥
సద్వృత్తసప్తకమిదం  గలితాన్యచిన్తాః

సమ్యక్ స్మరన్తి హృదయే పరమార్థకామాః  ।
తే భైరవీయపరధామ  ముహుర్విశన్తి

జానన్తి చ త్రిజగతీపరమార్థచర్చామ్   ॥౮॥
॥ ఇతి శ్రీమదభినవగుప్తవిరచితా  పరమార్థచర్చా  సమాప్తా ॥

